ՏԵՂԵԿԱՆՔ – ՀԻՄՆԱՎՈՐՈՒՄ

Ընթացիկ իրավիճակը և իրավական ակտի ընդունման անհրա-ժեշտությունը
«Հայաստանի Հանրապետության կառավարության 2019 թվականի օգոստոսի 22-ի N 1075-Ա որոշման մեջ փոփոխություն կատարելու մասին» կառավարության որոշման նախագծի ընդունման անհրաժեշտությունը պայմանավորված է ՀՀ ազգային անվտանգության ծառայությունում կատարված կադրային փոփոխու-թյուններով: Մասնավորապես, կառավարության 2019 թվականի օգոստոսի 22-ի «Անկախ Պետությունների Համագործակցության շրջանակներում ահաբեկչության և ծայրահեղականության այլ բռնի դրսևորումների, ինչպես նաև դրանց ֆինանսավորման դեմ պայքարի ոլորտում տեղեկության փոխանակման մասին» համաձայնագիրը վավերացնելու մասին» Հայաստանի Հանրապետության օրենքի նախագծի մասին» N 1075-Ա որոշմամբ վերոհիշյալ համաձայնագրով միջազգային ամրագրված պարտավորությունների՝ Հայաստանի Հանրապետության Սահմանադրությանը համապատասխանության հարցը Սահմանադրական դատարանում քննարկելիս կառավարության ներկայացուցիչ է նշանակվել Արթուր Վանեցյանը:
Հայաստանի Հանրապետության նախագահի 2019 թվականի սեպտեմբերի 16-ի ՆՀ-205-Ա հրամանագրով Արթուր Վանեցյանն ազատվել է Հայաստանի Հանրապետության ազգային անվտանգության ծառայության տնօրենի պաշտոնից, իսկ 2019 թվականի սեպտեմբերի 19-ի ՆՀ-214-Ա հրամանագրով Էդուարդ Մարտիրոսյանը նշանակվել է Հայաստանի Հանրապետության ազգային անվտանգության ծառայության տնօրենի պարտականությունների ժամանակավոր կատարող:
Առաջարկվող կարգավորման բնույթը   
Նախագծով առաջարկվում է Սահմանադրական դատարանում, որպես կառավարության ներկայացուցիչ, ՀՀ ԱԱԾ նախկին տնօրեն Արթուր Վանեցյանի փոխարեն նշանակել ԱԱԾ տնօրենի պարտականությունների ժամանակավոր կատարող Էդուարդ Մարտիրոսյանին:

Ակնկալվող արդյունքը
«Հայաստանի Հանրապետության կառավարության 2019 թվականի օգոստոսի 22-ի N 1075-Ա որոշման մեջ փոփոխություն կատարելու մասին» կառավարության որոշման ընդունմամբ Սահմանադրական դատարանում կառավարության ներկայացուցիչ կնշանակվի Հայաստանի Հանրապետության ազգային անվտանգության ծառայության տնօրենի պարտականությունների ժամանակավոր կատարող Էդուարդ Մարտիրոսյանը:

Ազգային անվտանգության ծառայություն

